ZAKON O UDRUZENJIMA I FONDACIJAMA BOSNE I HERCEGOVINE

(Nesluzbeni pre€iséeni tekst')

PRVI DIO — UDRUZENJA I FONDACUJE
I.1. Op¢e odredbe
Clan 1.

Ovim zakonom ureduje se osnivanje, registrovanje, unutra$nja organizacija i prestanak rada
udruZenja i fondacija koji izaberu da se registruju na nivou Bosne i Hercegovine, odnosno od
kojih se zahtijeva da se registruju u skladu s ovim zakonom.

Clan 2.

1. Udruzenje je, u smislu ovog zakona, svaki oblik dobrovoljnog povezivanja tri ili vise
fizickih ili pravnih lica, u svim kombinacijama, radi unapredenja i ostvarivanja nekog
zajednickog ili opceg interesa ili cilja, u skladu sa Ustavom i zakonom, a cija svrha nije
sticanje dobiti.

2. Udruzenja mogu osnivati svoje saveze ili druge oblike udruzivanja u kojima se njihovi
interesi povezuju na visem nivou (udruzenja viseg nivoa), ako posebnim zakonom nije
drugacije propisano.

3. Udruzenja viseg nivoa uzivaju sva prava i slobode garantirane udruzenjima.

4. Udruzenja i udruzenja viseg nivoa imaju pravo slobodno se udruZivati te saradivati s
medunarodnim organizacijama osnovanim radi unapredenja istih prava i interesa.

5. Fondacija je pravna osoba koja nema svoje Clanstvo, a €iji je cilj upravljanje odredenom
imovinom u opéem interesu ili u dobrotvorne svrhe. Fondacija postaje pravnom osobom onda
kada je registrovana onako kako je to predvideno ovim zakonom.

Clan 3.

1. Fizicke osobe koje su drzavljani Bosne i Hercegovine i stranci koji imaju boraviste u Bosni
i Hercegovini i pravne osobe koje su u Bosni i Hercegovini registrovane, slobodno ili

"Nesluzbeni pregiséeni tekst sadrzi Zakon o udruZenjima i fondacijama Bosne i Hercegovine
(“Sluzbeni glasnik BiH, broj 32/01); Zakon o izmjeni Zakona o udruzenjima i fondacijama
Bosne 1 Hercegovine (“Sluzbeni glasnik BiH*, broj 42/03)-ozna¢en podebljanim slovima;
Zakon o izmjenama i dopunama Zakona o udruzenjima i fondacijama Bosne i Hercegovine
(“Sluzbeni glasnik BiH®, broj 63/08)-oznacen kosim slovima i Zakon o0 izmjenama i
dopunama Zakona o udruzenjima i fondacijama Bosne i Hercegovine (“Sluzbeni glasnik
BiH®, broj 76/11)-oznacen podvucenim slovima.

Ovaj nesluzbeni preciS¢eni tekst sluzi za internu upotrebu i na isti se ne moze pozivati
prilikom sluzbene upotrebe.




dobrovoljno osnivaju udruzenja ili fondacije u skladu s Ustavom i zakonima Bosne i
Hercegovine.

2. Udruzenja i fondacije imaju slobodu djelovanja na cijelom podrucju Bosne i Hercegovine,
bez obzira gdje je sjediste subjekta upisa.

Clan 4.

1. UdruZenje, odnosno fondacija mozZe obavljati privredne djelatnosti samo ako je oshovna
svrha takvih djelatnosti ostvarivanje ciljeva utvrdenih statutom.

2. Udruzenja ili fondacije mogu obavljati nesrodne privredne djelatnosti (privredne djelatnosti
koje nisu neposredno povezane sa ostvarivanjem osnovnih statutarnih ciljeva udruzenja i
fondacija) samo preko posebno osnovane pravne osobe.

3. Dobit koju udruzenje ili fondacija ostvari iz nesrodnih privrednih djelatnosti moze se
upotrijebiti samo za ostvarivanje ciljeva koji se utvrde statutom.

4. Nije dopusteno direktno ili indirektno sticanje dobiti ili druge materijalne koristi ostvarene
iz djelatnosti udruzenja ili fondacije: osniva¢ima, c¢lanovima udruZenja, c¢lanovima
upravljackih tijela, odgovornim osobama, djelatnicima ili donatorima.

5. Ogranicenje iz prethodne tacke se ne odnosi na naknade za rad ili nadoknade troSkova tim
osobama u vezi s ostvarivanjem zakonitih ciljeva i aktivnosti utvrdenih statutom udruzenja ili
fondacije.

6. Ogranicenja iz ovog Clana nece utjecati na imovinu udruzenja ili fondacije iz ¢lana 46.
ovog zakona.

Clan 5.

1. Udruzenja i fondacije samostalno utvrduju ciljeve i djelatnosti u skladu sa Ustavom i
zakonom.

2. Ciljevi i djelatnosti udruzenja ili fondacije ne mogu biti u suprotnosti sa ustavnim poretkom
Bosne i Hercegovine, ni usmjereni ka njegovom nasilnom ruSenju niti raspirivanju
nacionalne, rasne i vjerske mrznje ili diskriminacije zabranjene zakonom.

3. Ciljevi i djelatnosti registriranog udruzenja, odnosno fondacije ne mogu ukljucivati
angaziranje u predizbornoj kampanji, prikupljanje sredstava za kandidate ili finansiranje
kandidata, odnosno politickih stranaka.

4. Udruzenje i fondacija podnose godisnji izvjestaj o radu i finansijski izvjestaj u skladu sa
zakonom, drugim propisima i statutom.

Clan 6.

1. UdruZenju ili fondaciji se moze, zakonom ili delegiranjem od strane nadleznog tijela,
povijeriti da u okviru svoje djelatnosti vrSe javne ovlasti.



2. Ovo se ne moze uraditi protiv volje udruzenja ili fondacije.

3. Ako udruzenje odnosno fondacija prihvati da vrsi javna ovlaStenja, obavezna je osigurati
zakonito 1 neometano provodenje javnih ovlasti.

4. Rad registrovanog udruzenja ili fondacije je javan, ukoliko nije drugacije predvideno
statutom udruZzenja ili fondacije.

Clan 7.
1. Svako registrovano udruzenje ili fondacija ima svoj puni naziv i sjediste.

2. Udruzenje ili fondacija u obavljanju svoje djelatnosti mogu upotrebljavati iskljucivo svoj
registrovani naziv.

3. Naziv registrovanog udruzenja ili fondacije mora biti na tri sluZzbena jezika i dva pisma Kkoji
su u upotrebi u Bosni i Hercegovini.

4. Uz svoj puni naziv, udruzenje i fondacija moze, ako je predvideno statutom. koristiti i
skradeni naziv koji mora biti na tri jezika i dva pisma koji su u upotrebi u Bosni i
Hercegovini, a koji mora sadrzavati karakteristi¢ni dio punog naziva udruzenja ili fondacije.

5. Ako je predvideno statutom, naziv udruZenja ili fondacije moze se upisati u registar i na

jednom ili viSe stranih jezika, s tim da se prvi upiSe naziv na sluzbenim jezicima koiji su u
upotrebi u Bosni 1 Hercegovini. Strana udruzenja ili fondacije mogu upotrebljavati samo svoje
registrirane nazive.

6. Udruzenje odnosno fondacija mogu imati svoj znak.

7. Naziv, skraceni naziv i znak udruzenja ili fondacije moraju se jasno razlikovati od naziva i
znaka drugih registrovanih udruzenja ili fondacija.

Clan 8.

1. Udruzenje ili fondacija upisuje se u registar udruzenja ili registar fondacija koji vodi
Ministarstvo pravde Bosne i Hercegovine (u daljnjem tekstu: Ministarstvo).

2. Postupak za registraciju, upis izmjena i dopuna registracije i prestanak rada udruzenja i
fondacija vodi se po odredbama ovog zakona i Zakona o upravnom postupku.

3. UdruZenja i fondacije status pravnog lica sti¢u danom registracije.

1.2. UDRUZENJA
1.2.1. Osnivanje udruzenja
Clan 9.

1. Udruzenje mogu osnovati najmanje tri fizicka lica koja su drzavljani Bosne 1 Hercegovine i
stranci koji u Bosni i Hercegovini imaju boraviste, ili pravna lica koja su u Bosni i




Herceqgovini registrirana, u bilo kojoj kombinaciji, s tim da osnivaéi ne mogu biti drzava BiH,
entiteti, kantoni, gradovi, opéine, mjesne zajednice, drzavni organi, drzavna preduzeca i
fondovi.

2. Za osnivanje udruzenja koje ispunjava uslove za registrovanje obavezno je donosSenje
osnivackog akta.

3. Radnje preduzete u vremenu izmedu osnivanja i registrovanja udruZzenja mogu stvoriti
obaveze samo za one koji su preduzeli te radnje.

4. Smatra se da je udruzenje osnovano na neodredeno vrijeme, osim ako posebnim zakonom,
osnivackim aktom i statutom nije utvrdeno drukcije.

Clan 10.

Da bi udruzenje stekla uslove za registrovanje, osnivacka skupstina udruzenja ima obavezu
donosSenja osnivackog akta, statuta udruZenja i imenovanja tijela upravljanja u skladu s ovim
zakonom.

Clan 11.
Osnivacki akt udruzenja sadrzi:
a) imena, prezimena i adrese, odnosno naziv i skraceni naziv i sjediste osnivaca,
b) naziv, sjediste i adresu udruzenja,

¢) ciljeve i djelatnosti udruzenja,

d) ime i prezime lica ovlastenog za obavljanje poslova upisa u registar udruzenja,

e) potpise osnivaca ili lica oviaStenih za zastupanje, te jedinstveni maticni broj gradana,
ukoliko su osnivaci drzavljani Bosne i Hercegovine.

Clan 12.
Statut udruZenja sadrzi:
a) naziv udruzenja, skraceni naziv ukoliko postoji, i adresu udruZenja;
b) ciljeve i djelatnosti udruzenja;
¢) postupak za primanje 1 isklju¢ivanje ¢lanova;

d) tijela udruzenja, nacin na koji se biraju, ovlaStenja koja imaju, kvorum i pravila glasanja,
trajanje mandata, osobu ovlastenu da sazove skupStinu, uslove 1 nacin raspustanja, odnosno
prestanak rada;

e) pravila za ostvarivanje, upotrebu 1 raspolaganje sredstvima udruzenja, kao 1 tijelo koje je
ovlasteno za nadzor nad upotrebom tih sredstava;



el) nacin podnosenja finansijskog izvjestaja i izvjestaja o radu;

f) javnost rada;

g) postupak za izmjenu i dopunu statuta, ovlastenje 1 nac¢in donosenja drugih op¢ih akata;
h) opis oblika i sadrzaj pecata;

1) zastupanje udruzenja;

j) uslove i postupak za spajanje, podjela udruzenja, odnosno prestanak rada ukljucujuci i bilo
kakav poseban kvorum ili pravila za postizanje kvalifikovane vecine u postupku glasanja; i

k) postupak za raspologanje preostalom imeovinom ili drugim sredstvima u slucaju
raspustanja ili prestanka rada udruzenja.

Clan 13.

1. Registrovano udruzenje moze ste¢i status udruzenja od javnog interesa ako njegovo
djelovanje prevazilazi interese njegovih ¢lanova i ako je prije svega namijenjeno interesu
javnosti, ili nekim njenim segmentima, u sljede¢im oblastima: zdravstvo; obrazovanje; nauka
socijalna zastita; gradansko drusStvo; ljudska prava i prava manjina; pomo¢ siromasnim i
socijalno ugrozenim; pomo¢ invalidima, djeci i starijim osobama; zastita okoline; tolerancija;
kultura; amaterski sport; vjerske slobode i pomo¢ zrtvama elementarnih nepogoda.

2. Smatra se da udruZenje djeluje u dobrotvorne svrhe ako je osnovano s prvenstvenim ciljem
da pomaze osobama i skupinama kojima je pomo¢ potrebna.

3. Status udruZenja od javnog interesa utvrduje Ministarstvo. Postupak za dodjelu 1 ukidanje
statusa udruzenja od javnog interesa Ministarstvo ¢e urediti i pravilnikom iz ¢lana 56. ovog
zakona.

4. Registrovano udruZenje od javnog interesa moze ostvariti poreske, carinske i druge
olakSice.

Clan 14.

1. Registrirano udruzenje moze se spojiti ili podijeliti u drugo udruzenije.

2. Spajanje je osnivanje novog udruzenja na koje prelazi cjelokupna imovina tri ili viSe
udruzenja koja se spajaju. Spajanjem, udruzenja prestaju da postoje, a na postupak upisa
novonastalog udruzenja primjenjuju se odredbe ovog zakona koje se odnoSe na osnivanje
udruzenja.

3. Udruzenje se moze podijeliti na dva ili viSe udruzenja. Podijeljeno udruzenje prestaje da

postoji, a na postupak upisa novonastalih udruZenja primjenjuju se odredbe ovog zakona koje
se odnose na osnivanje udruzenja.

4. Udruzenje moze osnovati svoje kancelarije, predstavni$tva 1 podruznice u skladu s
odredbama statuta.




1.2.2. Clanstvo
Clan 15.

1. Udruzenje moze ustanoviti svoje kriterije za prijem u Clanstvo. Kriteriji za prijem u
Clanstvo podlijezu samo ograni¢enjima u smislu zabrane diskriminacije koja je utvrdena
Ustavom i zakonima Bosne i Hercegovine.

2. UdruzZenje je duzno voditi spisak svojih ¢lanova.

3. Svaki ¢lan udruZenja moze pokrenuti postupak pred nadleznim sudom za utvrdivanje
niStavnosti opéeg akta udruzenja koji je donesen suprotno odredbama statuta ili drugog opéeg

akta udruzenja, a najkasnije u roku od Sest mjeseci od dana donoSenja tog akta.

1.2.3. Tijela udruzenja
Clan 16.
1. Skupstina je obavezni organ udruzenja.

2. Ako statutom nije drugacije uredeno, skupstinu cine svi clanovi udruzenja, s jednakim
pravom glasa.

3. Statutom udruzenja mogu se predvidjeti i drugi organi.

4. Ukoliko statutom nije predvideno osnivanje upravnog odbora ili drugog organa
upravljanja, skupstina ¢e imenovati jedno ili vise lica koja ce zastupati udruzenje u pravnom
prometu.

Clan 17.

Za inostrano ili medunarodno udruZenje dovoljno je da ima akte, bez obzira kako su nazvani i
tijela, koji ispunjavaju funkcije kako ih definiSe ovaj zakon.

Clan 18.
Skupstina, kao najvise tijelo udruZenja je nadleZna za:
a) donoSenje statuta, izmjena i dopuna statuta i drugih akata odredenih statutom;

b) odlucivanje o pripajanju, razdvajanju, transformisanju, raspustanju i prestanku rada, kao i o
drugim statusnim promjenama udruZenja;

) imenovanje i razrjeSenje ¢lanova upravnog odbora, ako takavo tijelo udruzenja postoji;
d) usvajanje izvjestaja koje je pripremio upravni odbor, ako takavo tijelo udruzenja postoji; 1
e) odlucivanje o svim drugim pitanjima koja nisu u nadleznosti drugih tijela udruZenja.

Clan 19.

Upravni odbor ili lice ovlasteno za zastupanje:



a) priprema sjednice skupstine;
b) priprema nacrt statuta i drugih akata koje donosi skupstina;
¢) provodi politiku, zakljucke i1 druge odluke koje je donijela skupstina;
d) upravlja imovinom udruzenja;
e) podnosi godisnji ili periodi¢ni izvjestaj o svom radu skupstini na usvajanje; i
f) obavlja i i druge poslove odredene statutom.
I.3. FONDACIJE

1.3.1. Osnivanje fondacija

Clan 21.

1. Smatra se da je djelovanje fondacije od javnog interesa ako je osnovana prvenstveno radi
propagiranja, pruzanja usluga ili promocije programa unapredenja u oblastima kao §to su:
zdravstvo; obrazovanje; nauka; socijalna zastita; gradansko drustvo; ljudska prava i prava
manjina; pomo¢ siromasnim i socijalno ugrozenim; pomoc¢ invalidima, djeci i starijim
osobama; zastita okoline; tolerancija; kultura; amaterski sport; vjerske slobode i pomoc
Zrtvama elementarnih nepogoda ili za druge sli¢ne ciljeve.

2. Smatra se da fondacija djeluje u dobrotvorne svrhe ukoliko je osnovana prvenstveno s
ciljem da pomaze osobama i skupinama kojima je takva pomo¢ potrebna.

3. Status fondacije od javnog interesa odreduje Ministarstvo. Postupak za dodjelu i ukidanje
statusa fondacije od javnog interesa Ministarstvo ¢e urediti i pravilnikom iz ¢lana 56. ovog
zakona.

4. Registrovana fondacija ostvaruje poreske, carinske 1 druge olakSice za svoj rad u skladu sa
posebnim zakonima.

5. Registrirana fondacija moZe se spojiti ili podijeliti u drugu fondaciju. Spajanje je osnivanje
nove fondacije na koju prelazi cjelokupna imovina fondacija koje se spajaju. Spajanjem,
fondacija prestaje postojati, a na postupak spajanja fondacije primjenjuju se odredbe ovog
zakona o osnivanju fondacija. Fondacija se moze podijeliti na dvije ili viSe fondacija.
Podijeljena fondacija prestaje postojati, a na postupak upisa novonastalih fondacija
primjenjuju se odredbe ovog zakona o osnivanju fondacija. Fondacija moZe osnovati svoje
kancelarije, predstavnistva i podruznice u skladu s odredbama statuta.

Clan 22.

1. Fondaciju moze osnovati jedna ili vise fizickih ili pravnih osoba (u daljem tekstu:
osnivaci), s tim da osnivaci ne mogu biti drzava Bosna i Hercegovina, entiteti, kantoni,
gradovi, opéine, mjesne zajednice, drzavna tijela, drzavna preduzeca i fondovi. Osnivaci ne
moraju biti drzavljani ili pravne osobe iz Bosne i Hercegovine.



2. Fondacija moze biti osnovana jednostranom izjavom volje, ugovorom, testamentom,
legatom ili drugim odgovaraju¢im pravnim aktom koji mora da sadrzi podatke potrebne za
osnivanje i upis fondacije u registar.

3. Fondacija mora imati osnivacki akt, statut, 1 upravni odbor, odnosno akte i tijela, koji su im
sustinski ekvivalentni. Za inostranu ili medunarodnu fondaciju dovoljno je da ima akte, bez
obzira kako su nazvani, i tijela, koja vrse funkcije kako ih definiSe ovaj zakon.

Clan 23.
Osnivacki akt fondacije posebno sadrzi:
a) imena i prezimena i adrese osnivaca;
b) naziv fondacije, skrac¢eni naziv ukoliko postoji sjediste, i adresu fondacije;
c) ciljeve i djelatnosti zbog kojih je fondacija osnovana;

d) iznos novcanih sredstava ili drugih vidova imovine koje osnivac ulaze a koji ne moze biti
manji od dvije hiljade konvertibilnih maraka;

e) ime, prezime i adresu osobe koja zastupa fondaciju u Bosni i Hercegovini 1 ovlastena je za
obavljanje poslova registrovanja fondacije;

f) potpise osnivaca, a za drzavljane Bosne i Hercegovine i jedinstvene maticne brojeve.
Clan 24.

Statut fondacije sadrzi:

a) naziv, sraceni naziv ukoliko postoji 1 sjediSte fondacije;

b) ciljeve i djelatnosti fondacije;

c) tijela fondacije, nacin njihovog izbora, nadleznost, kvorum, pravila glasanja te uslove
procedure njihovog raspustanja;

d) pravila upravljanja i upotrebe imovine fondacije;
d1) moguce korisnike sredstava fondacije;
e) postupci za izmjenu i dopunu statuta, kao i ovlasti i postupci donoSenja ostalih opéih akata;

) uslovi i postupak za pripremanje, razdvajanje, transformaciju ili prestanak rada fondacije,
ukljucujuci sva pravila glasanja za koja je potreban poseban kvorum ili kvalifikovana vecina;

g) kriteriji za raspolaganje imovinom fondacije u slucaju prestanka rada fondacije; i

h) opis oblika i sadrZaj pecata fondacije.



1.3.2 Tijela fondacije
Clan 25.

1. Tijelo upravljanja fondacijom je upravni odbor.

2. Statutom registrovane fondacije se mogu utvrditi i druga tijela fondacije.
Clan 26.

1. Upravni odbor fondacije je odgovoran za ostvarivanje ciljeva i djelatnosti fondacije, a moze
obavljati i druge poslove utvrdene statutom i u skladu sa zakonom.

2. Upravni odbor fondacije ¢ine najmanje tri ¢lana.

3. Clan upravnog odbora fondacije moze biti drzavljanin Bosne i Hercegovine, kao i stranac u
skladu sa Zakonom o kretanju i boravku stranaca i azilu.

4. Clan upravnog odbora® ne mo¥e biti: osnivad fondacije, maloljetno lice, lice zaposleno u
fondaciji, te ¢lan drugih organa fondacije.

5. Upravni odbor fondacije nadlezan je za:
a) donosenje statuta, izmjena i dopuna statuta i drugih akata utvrdenih statutom;
b) upravljanje imovinom fondacije;

¢) imenovanje lica ovlastenog za zastupanje i predstavijanje fondacije;

d) odlugivanje o spajanju, podjeli® i prestanku rada, kao i o drugim statusnim promjenama
fondacije;

e) pripremanje finansijskih i drugih izvjestaja; i
f) odluc¢ivanje o svim drugim pitanjima koja nisu u nadleznosti drugih tijela fondacije.
l.4. REGISTROVANIJE UDRUZENJA I FONDACIJA
Clan 28.
1. Podnosenje zahtjeva za registraciju udruzenja i fondacija je dobrovoljno.

2. Ministarstvo vodi registar udruzenja i fondacija, u skladu s odredbama ovog zakona.

?Clanom 14. Zakona o izmjenama i dopunama Zakona o udruZenjima i fondacijama Bosne i
Hercegovine (“Sluzbeni glasnik BiH“, broj 63/08) vrsi se dopuna c¢lana 26. Zakona o
udruZenjima 1 fondacijama Bosne 1 Hercegovine, u smislu dodavanja rijeci: “odbor®, a koja
ve¢ postoji u osnovnom tekstu, na sva tri jezika.

Clanom 15. Zakona o izmjenama i dopunama Zakona o udruZenjima i fondacijama Bosne i
Hercegovine (“Sluzbeni glasnik BiH®, broj 76/11) vrsi se izmjena dosadasnjeg stava 4., tacke
f), ali se ta izmjena ustvari odnosi na tac¢ku d) istog stava.



3. Registar udruzenja i fondacija vodi se i u elektronskoj formi, za udruZenja i fondacije
upisane u reqgistar kod ministarstva.

4. Registar je otvoren za javnost. Svako lice moze licno ili postom zatraZiti kopiju bilo kojeg
upisa u registar ili bilo kojeg dokumenta iz spisa, u skladu s odredbama Zakona o slobodi
pristupa informacijama u Bosni i Hercegovini.

5. Izuzetno od odredbi stava 3. ovog clana, oviasteni predstavnik udruzenja ili fondacije moze
zahtijevati od Ministarstva da odredeni podaci koji su upisani u registar ne budu dostupni
javnosti, ukoliko bi time mogao ugroziti licni integritet osnivaca ili clanova udruzenja ili
fondacije. O ovom zahtjevu Ministarstvo odlucuje posebnim rjesenjem.

Clan 30.

1. Uslucaju da se dva ili vise udruzenja ili fondacija registriraju sa sustinski istim nazivom ili
znakom, Ministarstvo ce, po zahtjevu stranke ili po sluzbenoj duznosti, donijeti rjesenje kojim
nalaze udruzenju ili fondaciji koja je kasnije registrirana da:

a) u roku od trideset dana od dana prijema rjesenja, podnese zahtjev za promjenu naziva,
skra¢enog naziva ili znaka u registru i

b) ce, ukoliko ne podnese zahtjev u navedenom roku, biti brisana iz registra udruzenja ili
fondacija.

2. RjeSenje iz stava 2. ovog ¢lana dostavlja se zainteresiranim stranama.

3. Protiv rjeSenja iz stava 2 ovog clana ne moze se izjaviti Zalba, ali se mozZe pokrenuti
upravni spor.

4. Ukoliko udruzenje ili fondacija ne postupi po nalogu iz rjeSenja iz stava 2° ovog clana,
Ministarstvo e donijeti rjesenje o brisanju iz registra udruzenja ili fondacije.

5. Protiv rjeSenja iz stava 5, ovog clana ne moze se izjaviti Zalba, ali se moze pokrenuti
upravni spor.

Clan 31.
1. Zahtjev za upis u registar udruZenja ili fondacije sadrzi:
a) osnivacki akt odnosno akt osnivanja;

b) statut udruzenja ili fondacije;

*Clanom 17. Zakona o izmjenama i dopunama Zakona o udruZenjima i fondacijama Bosne i
Hercegovine (“Sluzbeni glasnik BiH®, broj 76/11) vrsi se brisanje dosadasnjeg stava 1., ¢ime
je doslo do pogresnog pozivanja.

Ibid
°Ibid
"Ibid



¢) spisak osnivaca i ¢lanova upravnih tijela;

d) imena i1 adrese osoba ovlastenih za zastupanje udruzenja ili fondacije u Bosni i
Hercegovini;

e) podaci koji se zahtjevaju u Clanu 45. ovog Zakona, ukoliko se radi o upisu inostranog
udruzenja ili fondacije;

f) naziv udruzenja ili fondacije, skraceni naziv ukoliko postoji;

g) primjerak znaka udruZenja ili fondacije, ukoliko postoji; 1

h) ciljeve udruzenja ili fondacije;

2. Obrazac i1 na¢in podnosenja zahtjeva za registrovanje utvrduje se propisima Ministarstva.
Clan 32.

1. Ministarstvo izdaje potvrdu o prijemu zahtjeva za upis u registar ili zahtjeva za izmjenu i
dopunu ili brisanje podataka u registru. Ministarstvo je duzno donijeti rieSenje u roku od 30

dana od dana podnoS$enja zahtjeva.

2. U sluéaju kada je do$lo do promjena Cinjenica Koje se upisuju u registar, registrirano
udruzenje ili fondacija ne moze preduzimati bilo kakve radnje u pravnom prometu prije

donosenja rjeSenja, odnosno upisa u registar ¢injenica koje se odnose na promjenu upisa.

Clan 33.
1. Rjesenje koje donosi Ministarstvo o upisu u registar udruZenja ili fondacije sadrzi:
a) datum upisa;
b) registracijski broj pod kojim je izvrSen upis;

C) naziv i _naziv na stranom jeziku, skraceni naziv ukoliko postoji i adresu udruzenja ili
fondacije;

d) znak udruzenje ili fondaciju, ako postoji;
e) ciljeve i djelatnosti za koje je udruzenje ili fondacija osnovana; i
f) imena 1 adrese lica ovlastenih za zastupanje udruzenja ili fondacije.

2. Uz primjerak rjeSenja o upisu u registar udruzenja ili fondacija Ministarstvo dostavlja

primjerak ovijerenog statuta udruzenja ili fondacije.

Clan 34.

1. Ako u toku postupka registracije Ministarstvo utvrdi, na osnovu zahtjeva i prilozenih akata

da udruzenje ili fondacija ne ispunjavaju uslove utvrdene ovim zakonom ili da zahtjev za
registraciju nije potpun, na to ¢e upozoriti podnosioca zahtjeva navodedi razloge zbog koiih




registracija nije izvr$ena. Podnosiocu zahtjeva bit ¢e omogucéeno da ispravi ili dopuni zahtjev
u roku od 30 dana od dana prijema obavjeStenja. Ako podnosilac zahtjeva ne ukloni ove
nedostatke u predvidenom roku, Ministarstvo ¢e rieSenjem odbaciti zahtjev za upis u registar.

2. Ako Ministarstvo ustanovi da su ciljevi i djelatnosti udruzenja ili fondacije u suprotnosti sa
odredbama ¢lana 5. ovog zakona, Ministarstvo ¢e rjeSenjem odbiti zahtjev za upis u registar,
navodeci razloge za donosenje takvog rjesenja.

Clan 35.

RjeSenja iz ¢l. 33., 34., 43. stav 2., ¢l. 45. 1 51. ovog zakona su konacéna i protiv njih nije
dopustena Zalba, ali se moZe pokrenuti upravni spor pred Sudom Bosne i Hercegovine.

Clan 43.

1. Udruzenja i fondacije duzni su Ministarstvu podnijeti prijavu o svakoj promjeni cinjenica
koje se upisuju u registar, u roku od 30 dana od dana izvrsene promjene.

2. Ministarstvo e donijeti rjeSenje o dozvoli promjena cCinjenica koje se upisuju u registar u
skladu s odredbama clana 32. ovog zakona.

Clan 44.

RjeSenja o upisu u registar udruZzenja ili fondacija, rjeSenja o upisu promjena ¢injenica u
registru, kao i rjeSenja kojim udruzenja ili fondacije prestaju s radom., objavljuju se u
"Sluzbenom glasniku BiH", o troSku podnosioca zahtjeva.

Clan 45.

1. Odredbe zakona o registraciji udruzenja i fondacija primjenjuju se i na registraciju ureda,
predstavnistava ili drugog organizacionog oblika stranog ili medunarodnog udruzenja ili
fondacije, ili druge medunarodne organizacije, ukoliko zakonom nije drugacije propisano (u
daljnjem tekstu: strane nevladine organizacije).

2. Uz zahtjev za upis u registar prilaZe se:
a) dokaz o upisu strane nevladine organizacije u registar domicilne zemlje;

b) akt o otvaranju ureda, predstavnistva ili drugog organizacionog oblika u Bosni i
Hercegovini;

c) ime i adresa lica ovlastenog za zastupanje nevladine organizacije u Bosni i Hercegovini
(ovjerena kopija isprave o identitetu lica ovlastenog za zastupanje);

d) sjediste i adresa ureda u Bosni i Hercegovini.

3. Ako prema zakonu domicilne zemlje strane nevladine organizacije nije propisan upis
udruzenja u registar, umjesto rjesenja o registraciji u domicilnoj zemlji, uz zahtjev za upis,



podnosi se druga pismena isprava, ovjerena od nadleznog organa, kojom se dokazuje da
organizacija ima status pravnog lica u domicilnoj zemlji.

4. Ukoliko rjesenje o upisu u registar u domicilnoj zemlji ne sadrzi podatke o statutarnim
ciljevima i djelatnostima udruzZenja, uz zahtjev za upis u registar podnosi se i statut ili neki
drugi unutrasnji akt iz kojeg su vidljivi ciljevi strane nevladine organizacije.

1.5. IMOVINA UDRUZENJA I FONDACIJA

Clan 46.
Prihodi udruzenja i fondacija mogu ukljucivati sljedece:
a) Clanarinu, kada je u pitanju udruzenje;

b) dobrovoljne priloge i poklone javnih institucija, fizickih i pravnih osoba, kako inostranih
tako i domacih, u gotovini, uslugama ili imovini bilo koje vrste;

c) drzavne subvencije i ugovore sa drzavom, javnim institucijama, fizickim i1 pravnim
osobama, kako domaéim tako i inostranim;

d) prihod od kamata, dividendi, dobiti od kapitala, zakupnina, honorara i sli¢nih izvora
pasivnog prihoda; i

e) prihod steCen kroz ostvarivanje ciljeva i aktivnosti udruzenja ili fondacije, kako je
odredeno statutom.

Clan 47.

1. Udruzenja 1 fondacije duzni su voditi poslovne knjige i podnositi finansijske izvjeStaje u
skladu s propisima kojima se ureduje racunovodstvo neprofitnih organizacija. Godi$nji
finansijski izvjeStaji udruzenja i fondacija podnose se skupstini, odnosno upravnom odboru na

nacin utvrden statutom.

2. Registrirano udruzenje ili fondacija za svoje obaveze odgovara svojom cjelokupnom
imovinom.

3. Nad imovinom udruzenja ili fondacije moZe se provesti stedaj. Stecajni postupak provodi
nadlezni sud na ¢ijem se podrudju nalazi sjedi$te udruzenja ili fondacije u skladu s posebnim
zakonima.

4. Nadzor nad zakonito$¢u 1 namjenskim kori§tenjem i raspolaganjem sredstvima udruzenja ili
fondacije vr$i nadleZni organ udruzenja ili fondacije, utvrden statutom i ovim zakonom, kao i

nadlezni organi.

Clan 48.

Tijela registrovanih udruzenja ili fondacija duzna su da upravljaju imovinom udruzenja ili
fondacije sa duznom paZnjom i na odgovoran i zakonit nacin u najboljem interesu udruzenja i
fondacije.



1.6. PRESTANAK RADA UDRUZENJA 1 FONDACIJA-DOBROVOLINO | PO SILI
ZAKONA

Clan 49.

Udruzenje ili fondacija mogu prestati sa radom dobrovoljno ili po sili zakona pod uslovima
utvrdenim ovim zakonom.

Clan 50.

1. UdruZzenje ili fondacija mogu prestati sa radom dobrovoljno, na osnovu odluke nadleznog
tijela udruzenja ili fondacije.

2. Ako statutom nije drugacije predvideno, odluka o prestanku sa radom se donosi
dvotre¢inskom kvalifikovanom vecéinom glasova c¢lanova udruzenja ili dvotre¢inskom
veéinom glasova upravnog odbora fondacije.

3. U slucaju dobrovoljnog prestanka rada registrovano udruzenje ili fondacija usvaja plan
likvidacije koji je u skladu sa statutom i ovim zakonu.

Clan 51.

Udruzenja i fondacije brisu se iz registra kada rjesenje o prestanku rada udruzenja odnosno
fondacije koje donese Ministarstvo postane konacno ili kad Sud Bosne i Hercegovine donese
pravosnaznu presudu o zabrani rada udruzenja ili fondacije.

Clan 51a.
1. Udruzenje ili fondacija prestaje raditi ako:

a) nadlezni organ udruzenja, odnosno fondacije donese odluku o prestanku rada ili odluku o
pripajanju, razdvajanju ili transformaciji udruzenja odnosno fondacije;

b) se utvrdi da je udruzenje ili fondacija prestala djelovati.
2. Smatrat e se da je udruzenje prestalo djelovati ako:

a) je proteklo dvostruko vise vremena od vremena utvrdenog statutom udruZenja za
odrzavanje skupstine, a skupstina udruzenja nije odrzana;

b) se broj ¢lanova udruzenja smanji ispod broja tri.

3. Kada Ministarstvo utvrdi cCinjenice iz st. 1. i 2. ovog c¢lana, donosi rjesenje o prestanku
rada udruzenja, odnosno fondacije.

Clan 51b.
1. Udruzenju, odnosno fondaciji zabranit ce se rad ako:

a) djeluje suprotno odredbama c¢lana 5. st. 2. i 3. ovog zakona;



b) nakon prekrsajnog kaznjavanja u povratu (¢lan 53. ovog zakona) nastavi da obavlja
djelatnosti koje nisu u skladu sa statutarnim ciljevima udruzenja ili fondacije,

C) nakon prekrsajnog kaznjavanja u povratu (clan 53. ovog zakona) nastavi da djeluje
suprotno odredbama ovog zakona;

d) su ispunjeni uslovi iz ¢lana 30. stav 5. ovog zakona.

2. Postupak za zabranu rada udruzenja odnosno fondacije pred Sudom Bosne i Hercegovine
pokrecu organi nadlezni za kontrolu rada udruzenja i fondacija.

Clan 51c.
1. Presudu o zabrani rada udruzenja, odnosno fondacije donosi Sud Bosne i Hercegovine.

2. Presudom kojom se izrice zabrana rada udruzenja, odnosno fondacije odredit ce se mjere u
pogledu imovine, kao i druge neophodne mjere.

3. U postupku o zabrani rada udruzenja, odnosno fondacije, pokrenutog na osnovu clana 3.
stav 2. ovog zakona, shodno se primjenjuju odredbe Zakona kojim je ureden krivicni
postupak.

Clan 52.

1. Nakon raspusStanja i prestanka s radom i izmirenja obaveza udruzenja ili fondacija,

preostalu imovinu i sredstva podijelit ¢e na naéin utvrden statutom, drugom registriranom
udruzenju ili fondaciji koja ima iste ili sliéne ciljeve i djelatnosti.

2. Nakon raspuStanja 1 izmirenja obaveza udruZenje ili fondacija kojoj je odobren status
udruzenja ili fondacije od javnog interesa, preostalu imovinu i sredstva podijelit ¢e
registrovanom udruzenju od javnog interesa ili fondaciji, koje ima iste ili slicne ciljeve. Ovo
se odnosi 1 na sva udruzenja i fondacije koje su dobila sredstva od drzave, javne donacije ili
odnosno ostvarili poreske ili fiskalne olaksice u skladu sa zakonima iz bilo koje nadleznosti.

DRUGI DIO — KRIVICNE ODREDBE
Clan 53.

1. Kaznom u iznosu od 300,00 KM do 3.000,00 KM kaznit ée se zbog prekrsaja udruzenje ili
fondacija koja:

a) obavlja djelatnosti koje nisu u skladu s ciljevima i djelatnostima udruzenja ili fondacije,
b) u pravnom prometu ne upotrebljava naziv pod kojim je upisan u registar,

C) ne prijavi promjene podataka koji se upisuju u registar u roku od 30 dana od dana
nastupanja ove promjene,

d) ne upotrijebi visak prihoda nad rashodima oStvarenog obavljanjem privredne djelatnosti
na nacin predviden zakonom i statutom.



2. Kaznom u iznosu od 100,00 KM do 1.000,00 KM za prekrsaj iz stava 1. ovog c¢lana kaznit
Ce se i odgovorno lice u udruzenju ili fondaciji.

TRECI DIO - PRIJELAZNE I ZAVRSNE ODREDBE
Clan 54.

1. UdruZzenja i fondacije koji su registrovani prije stupanja na snagu ovog zakona i koji zZele da
se registruju u skladu sa ovim zakonom, imaju obavezu da usklade svoje akte sa odredbama
ovog zakona i da u roku od Sest mjeseci od dana stupanja na snagu ovog zakona dostave
nadleznom ministarstvu uskladene akte o registraciji udruzenja ili fondacije.

2. UdruZenja 1 fondacije koje se registruju u skladu sa odredbama prethodne tacke nisu
obavezne placati administrativnu taksu.

Clan 55.

1. Od dana stupanja na snagu ovog zakona svim udruzenjima ili fondacijama koje su obavezni
registrovati se u skladu sa ovim zakonom, a koji su prethodno zapoceli ali nisu okoncali
postupak registrovanja u nadleznosti drugih tijela vlasti Bosne i Hercegovine bit ¢e dopusteno
da prestanu sa prethodno zapocetim postupkom te da umjesto toga nastave sa postupkom u
skladu sa odredbama ovog zakona.

2. UdruZenjima i fondacijama opisanim u prethodnoj tacki bit ¢e omogucen povrat taksi koje
su platili u postupku registrovanja provedenom u nadleznosti drugih tijela vlasti.

Clan 56.

1. Pravilnik o nacinu vodenja registra udruzenja i fondacija Bosne i Hercegovine i stranih
medunarodnih udruzanja i fondacija i drugih neprofitnih organizacija bit ée uskladen s
odredbama ovog zakona, u roku od 60 dana od dana stupanja na snagu ovog zakona, i bit ¢e
objavijen u "Sluzbenom glasniku BiH".

2. Pravilnikom ée biti propisan oblik i sadrzaj obrasca registra udruzenja i fondacija Bosne i
Hercegovine i stranih i medunarodnih udruzenja i fondacija 1 drugih neprofitnih
organizacija, nacin upisa i vodenja registra, nacin podnoSenja i obrazac zahtjeva za upis
promjena u registru, nacin vodenja zbirke isprava, cuvanja registra, izdavanja izvoda iz
registra, kao i druga pitanja znacajna za upis i vodenje registra.

Clan 57.

Ovaj zakon stupa na snagu osmog dana od dana objavljivanja u "Sluzbenom glasniku Bosne i
Hercegovine".

**k*k
“Sluzbeni glasnik BiH*, broj 42/03

Clan 2.



Ovaj zakon stupa na snagu osmog dana od dana objavljivanja u "Sluzbenom glasniku
BiH".

**k*k
“Sluzbeni glasnik BiH *“, broj 63/08
Clan 28.

Ovaj zakon stupa na snagu osmog dana od dana objavijivanja u "Sluzbenom glasniku BiH".

*kk

“Sluzbeni glasnik BiH*, broj 76/11

Clan 29.

Ovaj zakon stupa na snagu osmog dana od dana objavljivanja u "Sluzbenom glasniku BiH".




